
Тема: Лотуо «Оонньуубут-сайдабыт».

«Оҕо оонньоон олоххо үөрэнэр,

ол үөрэҕэ кини тус олоҕор

 улахан оруолу оонньуур...».

К.Д.Ушинскай.

          Оҕо оонньоон улаатар, сайдар, үөрэнэр. Ити туһунан оскуола 

иннинээҕи  педагогика  уонна  психология  наукаларын  эйгэтигэр 

биллэр-көстөр  элбэх  учуонайдар  К.Д.Ушинскай,  Л.С.  Выготскай,  А.Н. 

Леонтьев,  Д.Б.Эльконин  о.д.а.  дириҥник  чинчийэн,  үөрэтэн,  ырытан 

бигэргэппиттэрэ,  оонньуу  оҕо  сайдыытын  мэктиэтэ  буоларын 

дакаастаабыттара.

          Оонньуу,  оҕо  өйө-санаата,  билиитэ-корүүтэ,  тыла-өһө, 

уйул5ата-иэйиитэ,  этэ-сиинэ  сайдарыгар,  дьону  кытта  бодоруһа-алтыһа 

үөрэнэригэр  быһаарар  суолталаах  тутаах  дьарык  буолар.  Онон  оскуолаҕа 

киириэн  иннинээҕи  саастаах  оҕону  иитии-үөрэтии  федеральнай 

государственнай  үөрэх  стандартыгар  оонньуу,  бодоруһар  уонна  чинчийэр 

дьарыгы  кытта  сэргэ,  оҕону  сайыннарар  сүрүн  дьарык  быьыытынан 

киирбитэ. Оонньуу араастаах буолар. Ол иһин билигин оҕо оонньуур эйгэтин 

табан тэрийии үөрэх-иитии салаатын биир улахан соруга уонна кыһалҕата 

буолар.

Уһулуччу суолтата.

            Оҕо үс сааһыттан сэттэтигэр диэри оонньуу арааһын баһылыыр 

кэмэ. Бу сааһыгар кини бэйэтин саастыылаахтарын кытта тапсан оонньуурга 

үөрэнэр,  бииргэ  тапсан,  тэҥҥэ  кэпсэтэн,  бодоруһан  сылдьара  кини 

сайдыытыгар  тирэх  буолар.  Ону  таһынан,   саха  оҕото  кыра  эрдэҕиттэн 

төрөөбүт дойдутун, айыл5атын, кыылларын билэн, таптаан,  норуотун тылын 

барҕа  баайын,  мындыр  өйүн,  сахалыы  куттаах-сүрдээх  дьоһуннаах  киһи 

буола улаатара билиҥҥи кэм ирдэбилэ буолла.



          Ол эрэн оскуола иннинээҕи саастаах оҕоҕо сөптөөх, сахалыы  

төрөөбүт дойдутун айылҕатын, кыылларын, сүөһүлэрин, тулалыыр эйгэтин  

үөрэтэр,  ону кытта элбэх буолан дуоһуйа оонньуур оонньуута аҕыйах.  Ол 

иһин  уһуйаан  иитээччилэригэр  көмөлөөх,  дьиэ-кэргэни  түмэн  оонньотор  

«Оонньуубут-сайдабыт» диэн лотуо оҥордум.

          Сыала: Оскуолаҕа киириэн иннинээҕи улахан саастаах оҕолорго, 

оонньуу (лотуо) нөҥүө  саҥарар саҥатын сайыннарыы, билиитин-көрүүтүн 

кэҥэтии.

           Соруктар: 

·  Тылы байытыы, ситимнээх саҥаны сайыннарыы;

· Оҕоҕо  төрөөбүт  дойдутун,  айылҕатын,  тулалыыр  эйгэтин  туһунан 

билиини биэрии,  онно олоҕуран сөптөөх сыһыаны үөскэтии;

· Өйдөөн  көрөр,  болҕойон  оонньуур,  түмүгүн  таһаарар,  бэйэтин 

санаатын этэр, түргэнник иилэ хабан өйдүүр сатабыллары иҥэрии;

· Оҕолору кытта бодоруһан, оонньуу быраабылатын тутуһан оонньууру 

ситиһии;

· Төрөппүттэри,  лотуо  оонньуунан  интэриэстэрин  тардан,  оҕолору 

дьиэлэригэр оонньотоллорун курдук ыҥырыы.

Оонньуу ис хоһооно:

Лотуо  –  7  темаҕа  ойуулаах,  2  ойуута  суох  уонна  1  сорудахтаах  

карточкалаах,  56 ойуулаах фишкалаах, мөһөөччуктээх, очколаах. Бу оонньуу 

Саха  сирин  тыа  кыылларын,  дьиэ  кыылларын,  сүөһүлэрин,   көтөрдөрүн 

чыычаахтарын, мастарын, сир астарын, сибэккилэрин билсэргэ, хатылыырга, 

үөрэтэргэ туьуланар. 

1  карточка-тыа кыыллара: эһэ, куобах, тайах, бөрө, бэдэр, хаас, тииҥ.

2  карточка-дьиэ  кыыллара:  ыт,  бөтүүк,  ат,  баабыр  ,  куурусса, 

сибиинньэ, ынах, куоска.

3  карточка-көтөрдөр:  хараччы,  тоҥсо5ой,  кыталык,  хотой,  куба, 

мэкчиргэ, чооруос, улар.



4  карточка-чыычаахтар:  күөрэгэй,  эһэ  чыычааҕа,  ымыы  ,  туллук, 

барабыай, сылгы чыычааҕа, татыйык,  суор.

5 карточка-мастар: хаппырыас, бэс, сарбынньах, хатыҥ, тиит, харыйа, 

дьулугур.

6  карточка-сир астара:  дьэдьэн,  сугун,  хаптаҕас,  моонньо5он,  банан, 

отон, моруоска, дөлүһүөн.

7 карточка-сибэккилэр: ньургуһун, сардаана, роза, кырсаада, кучу, баҕа 

батаһа, ньээм, чораан.

Оҕо  аайы  ойуулаах  карточка  бэриллэр.  Ыытааччы  мөһөөччүктэн 

ойуулаах  фишкалары  биир-биир  хостоон  көрдөрөр.  Оҕо  бэйэтин 

карточкатыгар  баар  ойууну  көрдөҕунэ  сөпкө  ааттыыр,  фишканы  ылан 

уурунар.  Ким  карточката  эрдэ  туолбут  –  кыайыылаах  тахсар.  Салгыы 

сорудахтары  толороллор.  Сорудаҕы  түргэнник  уонна  сөпкө  оҥорбут  очко 

ылар. 

Сорудахтар.

1 сорудах: сыыһаны бул. Того бу ойуу сыыһа киирбит дии санаатын?

2 сорудах: карточка ойууларыгар сөптөөх ыйытыылар. 

1 карточка: Бу кыыллары того тыа кыыллара диэн ааттыыбыт? Кыһын 

куобах түүтэ хайдах өҥнөөх буоларый? уо. д. а.

2 карточка: Бу дьиэ кыыла (ыт, бөтүүк, ат, куурусса, сибиинньэ, ынах, 

куоска) дьоҥҥо тугу туһалыырый, того дьоннор иитэллэрий? уо. д. а.

3  карточка:  Ханнык  көтөру  тыа  бырааһа  дииллэрий?  Ханнык  көтөр 

түүн бултууруй? уо д. а.

 4 карточка: Ханнык чыычаах кыһын кыстыырый? Сааскы маҥнайгы 

чыычаах. уо. д. а.

5 карточка: Ханнык мас сайын уонна кыһын биир өҥнөөҕүй? Ханнык 

мас эриэхэлээ5ий? уо.д.а.

6 карточка: Ханнык сир аһа уга иннэлээҕий? Ханнык сир аһа от ыйын 

саамай итии кэмигэр үүнэрий? уо.д.а



7 карточка: Ханнык сибэкки саас маҥнай тылларый? Ханнык сибэкки 

Кыһыл кинигэҕэ киирбитэй? уо.д.а.

Боппуруостары  иитээччи,  ыытааччы,  төрөппүт  төһө  баҕар,  бэйэтин 

дьарыгар, оонньуутугар сөп түбэһиннэрэн уларытыан сөп.

3 сорудах: Ойуута суох карточкаҕа тыа кыылларын (дьиэ кылларын, 

көтөрдөрү, чыычаахтары, мастары, сир астарын, сибэккилэри) наардаан уур.

          

Уратыта: 

1. Сахалыы тыыннаах. Төрөөбүт дойдутун, айылҕатын, уунээйитин,  

ойуур кыылларын, дьиэ кыылларын, сибэккитин билсэн, үөрэтэн, 

билэн, таптаан, сахалыы сөпкө саҥарарга, кэпсииргэ үөрэнэр.

2. Толкуйдатар сорудахтаах. Оҕо билиитин-көрүүтүн сайыннарар.

3. Очколаах. Оҕо кыайыыга дьулуһар баҕатын үөскэтэр.

4. Бодоруһа  оонньуур.  Элбэх  оҕону  кытта  таспан  оонньуурга, 

бэйэтин  санаатын  этэ  үөрэнэр.  Тэҥҥэ  кэпсэтэн,  оонньуу 

быраабылатын тутуһан, бодоруһан сайдар.

5. Дьиэ  кэргэни  тумэр.  Дьиэ  кэргэн  сынньалаҥын,  биириэмэни 

бииргэ, туьалаахтык атаарарга угуйар.

Оонньуу быраабылата:

Оскуолаҕа  киириэн  иннинээҕи  саастаах  оҕолорго,  дьиэ  кэргэннэ 

аналлаах.

Оҕо  аайы  ойуулаах  карточка  бэриллэр.  Ыытааччы  мөһөөччүктэн 

ойуулаах  фишкалары  биир-биир  хостоон  көрдөрөр.  Оҕо  бэйэтин 

карточкатыгар  баар  ойууну  көрдөҕунэ  сөпкө  ааттыыр,  фишканы  ылан 

уурунар.  Ким  карточката  эрдэ  туолбут  –  кыайыылаах  тахсар.  Салгыы 

сорудахтары  толороллор.  Соруда5ы  тургэнник  уонна  сөпкө  оҥорбут  очко 

ылар. 

Туттуллубут материал:



 А4  кумааҕы,  ламинат,  мас,  мас  палочкалар,  икки  өттүлээх  скотч, 

пластмассовай дьааһык.

Түмүк

           Оонньуу бэйэ бэйэни кытта алтыһыыттан дуоһуйууну үөскэтэр. Бу 

оонньуу,  оҕоҕо  маннык  сатабыллары  уонна  үөрүйэхтэри  сайыннарыа  дии 

саныыбын:  торообут  тылынан  ыраастык  саҥара  үөрэнэр;  тылын  саппааһа 

элбиир;  оҕо  билиитэ  кэҥиир;  оҥорон  көрөр,  толкуйдуур,  ырытар  дьоҕура 

улаатар;  о5олору  кытта  тапсан  оонньуур  уонна  түмсүүлээх  буолар;  дьон 

иннигэр холкутук тутта-хаптасылдьар, саҥарар  дьоҕура тупсар. 

